
K.L.B.L 2/06/2019

ATT DWAR GVERN LOKALI
(KAP. 363)

Bye-Laws tal-2019 dwar il-Karozzini 
Miġbuda minn Bhejjem (Kunsill Lokali Imdina)

BIS-SAĦĦA tas-setgħat mogħtija bl-artikoli 34 u 35(8) tal-Att
dwar Gvern Lokali, il-Kunsill Lokali tal-Imdina (Città Nobile) għamel
il-Bye-Laws li ġejjin:

Titolu.1. It-titolu ta’ dawn il-Bye-Laws hu Bye-Laws tal-2019 dwar
il-Karozzini Miġbuda minn Bhejjem (Kunsill Lokali L-Imdina (Città
Nobile). 

Tifsir.2. F’dawn il-Bye-Laws, kemm-il darba r-rabta tal-kliem ma
tkunx teħtieġ xort’oħra:

Kap. 363.''l-Att'' tfisser l-Att dwar Gvern Lokali; 

L.S. 499.66.
''Awtorità'' għandha l-istess tifsira mogħtija lilha fir-

regolament 2 tar-Regolamenti dwar l-Użu fit-Triq ta’ Bhejjem u
Vetturi Miġbuda minn Bhima; 

''għabex'' tfisser il-ħin eżatt meta tinżel ix-xemx iżda jkun
għadu ma dalamx; 

 ''karozzin miġbud minn bhima'' tfisser karozzin u kull tip
ta’ vettura miġbuda minn bhima; 

 ''il-Kunsill'' tfisser il-Kunsill Lokali L-Imdina (Città
Nobile); 

 ''lokalità'' tfisser il-lokalità tal-Imdina (Città Nobile) kif
murija fit-Tieni Skeda li tinsab mal-Att;

''sena'' tfisser il-perjodu ta’ tliet mija u ħamsa u sittin (365)
ġurnata;

''senjorità'' tfisser l-ammont ta snin li sewwieq ta’ karozzin
miġbud minn bhima ilu jopera b’permess validu maħruġ mill-
Awtorità; 

 ''stand tal-parkeġġ'' tfisser spazju għall-parkeġġ intenzjonat
għall-parkeġġ ta’ karozzini miġbuda minn bhima; 

 ''żernieq'' tfisser l-ewwel dehra ta' dawl fis-sema qabel ma
titla’ x-xemx. 

Ċirkolazzjoni 
tal-karozzini u l-
użu tal-lastku 
fuq il-qawqab u 
r-roti tal-
karozzin. 

3.  Kull karrozzin użat b’kiri jew b’kumpens jista’ jiċċirkola
fl-Imdina f’kull ħin sakemm il-qawqab tal-annimal u r-roti tal-
karozzin ikunu miksija bil-lastiku:

Iżda l-Kunsill jista’ joħroġ permess biex karozzin li ma
jkollux ir-roti miksija bil-lastiku jkun jista jidħol fl-Imdina f’xi
okkażjoni speċjali. 

Piena. 4. Persuna li tinsab ħatja bi ksur tal-Bye-Law 3 tista’ meta
tinsab ħatja teħel ammenda ta’ sittin euro (€ 60).

Permess 
meħtieġ.

5. Mingħajr preġudizzju għal-Bye-Laws l-oħra kollha,
karozzin miġbud minn bhima għandu jidħol ġewwa l-lokalità biss jekk
ikollu permess validu mogħti mill-Kunsill:

L.S. 499.66.
Dan il-permess għandu jinħareġ biss jekk is-sewwieq tal-

karozzin għandu liċenzja valida X skont ir-Regolamenti dwar l-Użu
fit-Triq ta’ Bhejjem u Vetturi Miġbuda minn Bhima: 

Iżda wkoll il-kundizzjonijiet l-oħra kollha ta’ din il-Bye
Law għandhom jiġu sodisfatti. 

Tipi ta’ 
permessi.

6. Il-Kunsill jista’ joħroġ żewġ tipi ta’ permessi għas-
sewwieqa ta’ karozzini miġbuda minn bhima in segwitù tal-Bye-Law
5:

   (a)  permess validu għal ġurnata għall-prezz ta’ mitt euro
(€100) li jista’ jinħareġ fid-diskrezzjoni tal-Kunsill; 

 (b) permess validu għal sena għall-prezz ta’ tliet mitt
euro (€300) li jista’ jinħareġ għal massimu ta’ tnax-il (12)
sewwieq kull sena:

Iżda dan għandu japplika biss sakemm il-Kunsill ma
jiddeċidix b’mod differenti: 

Iżda wkoll il-Kunsill jista’ minn żmien għal żmien,
permezz ta’ riżoluzzjoni, jemenda n-numru ta’ liċenzji li jistgħu
jinħarġu in segwitù ta’ Bye-Law 6(b), skont ma jkun neċessarju. 

Metodu ta’ 
għoti ta’ 
liċenzja 
annwali.

7. Fl-għoti tal-permessi annwali skont kif imsemmi f’Bye-
Law 6(b), il-Kunsill għandu joħroġ sejħa għall-applikazzjonijiet u l-
permessi lis-sewwieqa għandhom jingħataw fuq bażi ta’ senjorità
sakemm jingħataw il-permessi kollha.

Ħin tas-servizz. 8. Karozzini miġbuda minn bhima għandhom joperaw fil-

lokalità biss bejn iż-żernieq u l-għabex.

L-ammont 
massimu ta’ 
karozzini.

9. (1) Ma jistax ikun hemm iktar minn sitt (6) karozzini
miġbuda minn bhima jinstaqu ġewwa l-lokalità fl-istess ħin.

(2) Huwa possibbli illi jkun hemm sitt (6) karozzini miġbuda
minn bhima li qegħdin jinstaqu fl-istess ħin ġewwa l-lokalità u sitt (6)
karozzini li qegħdin iniżżlu u jtellgħu l-passiġġieri fl-istand tal-
parkeġġ.

Nuqqas ta’ 
osservazzjoni 
tar-regolament 
12 ta’ L.S 
499.66.

10. Il-Kunsill għandu d-diskrezzjoni illi jirrevoka l-permess ta’
sewwieqa ta’ karozzini miġbuda minn bhima illi jonqsu milli
josservaw regolament 12 tar-Regolamenti dwar l-Użu fit-Triq ta’
Bhejjem u Vetturi Miġbuda minn Bhima.

Tħassir.
L.S. 363.144. 

11. Il-Bye-Laws li jirregolaw il-Karrozzini ġewwa l-Imdina
(Kunsill Lokali Mdina) huma b’din imħassra. 

